ԱՄՓՈՓԱԹԵՐԹ
««ՏԱՐԱԾԱԿԱՆ ՏՎՅԱԼՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ

	1. ՀՀ միջուկային անվտանգության կարգավորման կոմիտե
	17.06.2025 թ.

	2. 
	N 01/610/885-2025

	Դիտողություններ և առաջարկություններ չունի։
	Ընդունվել է:

	3. ՀՀ առողջապահության նախարարություն
	18.06.2025 թ.

	4. 
	N ԱԱ//20115-2025

	Դիտողություններ և առաջարկություններ չունի։
	Ընդունվել է:

	5. ՀՀ վիճակագրական կոմիտե
	19.06.2025 թ.

	1. 
	N ՎԿ/1-02/2563-2025

	   Համաձայն պաշտոնական վիճակագրության մասին օրենքի (այսուհետ՝ Օրենք) 7-րդ հոդվածի 2-րդ մասով սահմանված դրույթների՝ Վիճակագրական կոմիտեն (Արմստատ) որոշակի քաղաքական ուղղվածությամբ պետական ինստիտուտներից արմատապես տարբերվող պետական մարմին է: Քաղաքական, վարչական, գերատեսչական շահերի միջև առկա բախումներում պաշտոնական վիճակագրությունը չներքաշելու երաշխիքները սահմանված են պաշտոնական վիճակագրության հիմնարար սկզբունքներով: Իսկ Օրենքի 14-րդ հոդվածի 1-ին մասի համաձայն՝ ՀՀ տարածքում պաշտոնական վիճակագրության իրագործման հիմքը վիճակագրական ծրագրերն են (հնգամյա ու տարեկան, այսուհետ՝ Ծրագրեր): Ընդ որում, Օրենքով Արմստատին վերապահված չէ գործունեության կոնկրետ տեսակով զբաղվելու կամ գործունեություն իրականացնելու իրավունքը հաստատող վարչական և այլ ակտերի ընդունման որևէ լիազորություն, որոնց վերաբերյալ էլ  Նախագծով նախատեսվում են թեմատիկ տարածական տվյալների շերտ(եր)ի ստեղծման, վարման, ազգային գեոպորտալում ինտեգրման, թարմացման և այլնի հետ կապված կարգավորումները:
   Վերոգրյալով պայմանավորված, ինչպես նաև հաշվի առնելով այն հանգամանքը, որ խնդրո առարկա Նախագծով նախատեսվող դրույթները վերաբերում են որոշակի քաղաքական ուղղվածությամբ պետական և տեղական ինքնակառավարման մարմինների իրավասությունների ներքո գտնվող այնպիսի գործողությունների, ինչպիսիք են, օրինակ, իրավունքների  գրանցումն ու հաշվառումը,  գործունեության արտոնումները, թույլատրումը և այլն, Արմստատը Նախագծի վերաբերյալ, վիճակագրական գործառույթների տեսանկյունից, առաջարկություն/դիտողություն չի կարող ներկայացնել:
	Ընդունվել է:

	6. ՀՀ քաղաքաշինության կոմիտե
	19.06.2025 թ.

	2. 
	N 01/18.1/9863-2025

	Դիտողություններ և առաջարկություններ չունի։
	Ընդունվել է:

	7. ՀՀ պետական պահպանության ծառայություն
	19.06.2025 թ.

	3. 
	N 19/1109

	Դիտողություններ և առաջարկություններ չունի։
	Ընդունվել է:

	8. ՀՀ կրթության, գիտության, մշակույթի և սպորտի նախարարություն
	19.06.2025 թ.

	4. 
	N 01/20.3/18913-2025

	Դիտողություններ և առաջարկություններ չունի։
	Ընդունվել է:

	9. ՀՀ պետական վերահսկողական ծառայություն
	20.06.2025 թ.

	5. 
	N Ե/1423-25

	Դիտողություններ և առաջարկություններ չունի։
	Ընդունվել է:

	10. ՀՀ պաշտպանության նախարարություն
	23.06.2025 թ.

	6. 
	N ՊՆ/510/7271-2025

	   2025 թվականի հունիսի 13-ի Ձեր N ՍԹ/11554-2025 գրության առնչությամբ հայտնում եմ, որ ««Տարածական տվյալների մասին» օրենքում փոփոխություն և լրացում կատարելու մասին» օրենքի նախագծի վերաբերյալ դիտողություններ և առաջարկություններ չունենք:
	
Ընդունվել է:

	11. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	23.06.2025 թ.

	7. 
	N //19988-2025

	   Ի պատասխան Ձեր՝ սույն թվականի հունիսի 13-ի թիվ ՍԹ/11554-2025 գրության՝ քննության առնելով «Տարածական տվյալների մասին» օրենքում փոփոխություն և լրացում կատարելու մասին» օրենքի նախագիծը (այսուհետ՝ Նախագիծ), հայտնում եմ, որ իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության, ուստի առաջարկում եմ Նախագծի 1-ին հոդվածի 2)-րդ մասի «...ապահովում են գործունեության կոնկրետ տեսակով զբաղվելու կամ գործունեություն իրականացնելու (որոնք տեղանքում կարող են ունենալ կոորդինատային կապակցում) իրավունքը հաստատող վարչական և այլ ակտերի վերաբերյալ թեմատիկ տարածական տվյալների շերտ(եր)ի՝....» նախադասության մեջ նշված վարչական և այլ ակտերի վերաբերյալ դրույթները հստակեցնել, օրինակ՝ նշված ձևակերպումները համապատասխանեցնելով Կառավարության որոշման նախագծում կիրառվող ձևակերպումներին:
	
Չի ընդունվել:
   Քննարկվող հասկացությունը Նախագծով ընդգրկուն կերպով սահմանելու հանգամանքը պայմանավորված է համապատասխան մարմինների կողմից տրամադրվող վարչական և այլ ակտերի բազմազան բնույթով և բովանդակությամբ:

	12. ՀՀ տարածքային կառավարման և ենթակառուցվածքների նախարարություն
	24.06.2025 թ.

	8. 
	N ԴԽ/14.2/21231-2025

	Դիտողություններ և առաջարկություններ չունի։
	Ընդունվել է:

	13. ՀՀ շրջակա միջավայրի նախարարություն
	24.06.2025 թ.

	9. 
	N 1/02.5/7185-2025

	1.	««Տարածական տվյալների մասին» օրենքում փոփոխություն և լրացում կատարելու մասին» օրենքի նախագծի 1-ին հոդվածում  «վարչական» բառից հետո անհրաժեշտ է լրացնել «և այլ» բառերը
	Ընդունվել է։
   Նախագծում կատարվել է համապատասխան լրացում։

	2.	«Տարածական տվյալների մասին» օրենքում փոփոխություն և լրացում կատարելու մասին» օրենքի նախագծի 1-ին հոդվածի 2-րդ կետով սահմանված ժամկետը իրատեսական չէ:
	Ընդունվել է։
Նախագծում կատարվել է համապատասխան փոփոխություն։ Միևնույն ժամանակ, հայտնում ենք, որ տվյալների ստեղծման և բազայում թարմացման համար նախատեսված ժամկետը պայմանավորված է տվյալների բազայում ներկայացվող տեղեկատվության արդիականությունն ապահովելու անհրաժեշտությամբ։ Խմբագրված 3 աշխատանքային օրը հնարավորություն կընձեռի պահպանել տվյալների թարմության պահանջը՝ միաժամանակ ապահովելով իրատեսական ժամանակահատված աշխատանքների իրականացման համար։

	14. ՀՀ ֆինանսների նախարարություն
	25.06.2025 թ.

	10. 
	N 01/9-1/14490-2025

	   Համաձայն Նախագծին կից ներկայացված հիմնավորման՝ Նախագծի ընդունումը պետական բյուջեում ծախuերի և եկամուտների էական փոփոխություններ չի առաջացնում: Այդ կապակցությամբ հայտնում ենք, որ «էական» եզրույթի առկայությունը ենթադրում է, որ Նախագծի ընդունումը կառաջացնի ՀՀ պետական բյուջեից լրացուցիչ միջոցների հատկացման անհրաժեշտություն: Մասնավորապես, թեմատիկ տարածական տվյալների շերտեր ստեղծելու և ազգային գեոպորտալին ինտեգրելու մասով ներկայացված չէ ֆինանսական գնահատականը:
   Միաժամանակ, առաջարկում ենք այսուհետ իրավական ակտերի նախագծերը ներկայացնելիս դրանց կից տեղեկանք-հիմնավորումներում ֆինանսական գնահատականներին վերաբերող տեղեկատվությունը ներկայացնել առավել հստակ կամ բացառել լրացուցիչ ծախսերի անհրաժեշտությունը՝ համապատասխան հիմնավորումներով, կամ ծախսերի առկայության դեպքում ներկայացնել հաշվարկներով հիմնավորված ֆինանսական գնահատականը:
	Ընդունվել է:
  Նախագծի հիմնավորման մեջ կատարվել են համապատասխան փոփոխություններ և լրացումներ:

	15. ՀՀ ազգային անվտանգության ծառայություն
	25.06.2025 թ.

	11. 
	N 11/832

	Դիտողություններ և առաջարկություններ չունի։
	Ընդունվել է:

	16. ՀՀ բարձր տեխնոլոգիական արդյունաբերության նախարարություն
	26.06.2025 թ.

	12. 
	N 01/10/5217-2025

	Դիտողություններ և առաջարկություններ չունի։
	Ընդունվել է:

	17. ՀՀ էկոնոմիկայի նախարարություն
	26.06.2025 թ.

	13. 
	N 01/14514-2025

	Դիտողություններ և առաջարկություններ չունի։
	Ընդունվել է:

	18. ՀՀ աշխատանքի և սոցիալական հարցերի նախարարություն
	30.06.2025 թ.

	14. 
	N ՆՄ/ԳԽ/17799-2025

	   1.	Օրենսդրական կարգավորումը չի ամրագրում կոնկրետ չափորոշիչներ կամ մեխանիզմներ տվյալների թվայնացման ու կառավարման համար: Անհրաժեշտ է մշակել այդ չափորոշիչները և ներառել օրենսդրական կարգավորման մեջ։
	Չի ընդունվել:
Օրենսդրական կարգավորումն արդեն իսկ սահմանում է անհրաժեշտ չափորոշիչներ և մեխանիզմներ տվյալների թվայնացման ու կառավարման համար։ Նախագծի 1-ին հոդվածի 2-րդ կետով լրացվող 9-րդ կետը հստակ նախատեսում է, որ գործունեության իրավունքը հաստատող վարչական և այլ ակտերի վերաբերյալ թեմատիկ տարածական տվյալների շերտերի ստեղծումը, վարումը, ինտեգրումը և թարմացումը պետք է իրականացվի «Կառավարության սահմանած ստանդարտացման ուղեցույցների հիման վրա»։ Ավելին, մետատվյալների ստեղծումը, վարումը, ինտեգրումն ու թարմացումը պետք է իրականացվի «ազգային ստանդարտի հիման վրա»։
Բացի այդ՝ ներկայումս շրջանառվում է «Հայաստանի Հանրապետության կառավարության 2022 թվականի հոկտեմբերի 6-ի N 1569-Ն որոշման մեջ լրացում կատարելու մասին» ՀՀ կառավարության որոշման նախագիծ, որն արդեն իսկ սահմանում է կոնկրետ չափորոշիչներ, մասնավորապես՝ հիշյալ նախագծի 1-ին կետով լրացվող 16-րդ գլխում հստակ սահմանված են թեմատիկ շերտերում պարունակվող պարտադիր հատկանիշային տվյալները (210-րդ կետ), դրանց տվյալների տեսակերը (Աղյուսակ 1), ինչպես նաև թեմատիկ շերտերի ներկայացման մոդելները (211-րդ կետ)։ Հաշվի առնելով այն հանգամանքը, որ ոլորտային առանձնահատկությունները կարող են տարբեր լինել, «Հայաստանի Հանրապետության կառավարության 2022 թվականի հոկտեմբերի 6-ի N 1569-Ն որոշման մեջ լրացում կատարելու մասին» ՀՀ կառավարության որոշման  նախագծի 1-ին կետով լրացվող 16-րդ գլխի 212-րդ կետը նախատեսում է ճկուն մեխանիզմ, որով ոլորտային լիազոր մարմինները կարող են սահմանել լրացուցիչ հատկանիշային տվյալներ՝ համապատասխանեցնելով դրանք իրենց ոլորտի առանձնահատկություններին։ Սա ապահովում է կանոնակարգման անհրաժեշտ մակարդակը՝ միաժամանակ պահպանելով ոլորտային հարմարեցման հնասրավորությունը։
Հետևաբար, լրացուցիչ օրենսդրական կարգավորումների ներդրման անհրաժեշտությունը բացակայում է, հաշվի առնելով, որ առաջարկվող փոփոխություններն արդեն իսկ բավարար չափով սահմանում են տվյալների թվայնացման և կառավարման համար անհրաժեշտ չափորոշիչներն ու մեխանիզմները։

	   2.	Օրենքի նախագծում առկա չեն հստակ սահմանումներ այնպիսի եզրույթների համար, ինչպիսիք են՝ «թվային գործավարություն», «էլեկտրոնային փաստաթուղթ» և «ապահով միջավայր», որոնք վերաբերելի են տարածական տվյալներին։ Անհրաժեշտ է դրանք սահմանել։
	Չի ընդունվել:
««Տարածական տվյալների մասին» օրենքում փոփոխություն և լրացում կատարելու մասին» օրենքի նախագծում «թվային գործավարություն», «էլեկտրոնային փաստաթուղթ» և «ապահով միջավայր» եզրույթների սահմանումների ներառման անհրաժեշտությունը բացակայում է, հաշվի առնելով, որ նշված հասկացությունները չեն օգտագործվում ներկայացված նախագծում։

	   3.	Օրենքի նախագծում սահմանված չեն քաղաքացիների կամ համակարգի վերջնական օգտվողների իրավունքները թվային փոխգործակցության պարագայում։ Անհրաժեշտ է մշակել դրանք և ներառել օրենսդրական կարգավորման մեջ։
	Չի ընդունվել:
««Տարածական տվյալների մասին» օրենքում փոփոխություն և լրացում կատարելու մասին» օրենքի նախագծում քաղաքացիների կամ համակարգի վերջնական օգտվողների իրավունքների լրացուցիչ սահմանման անհրաժեշտությունը բացակայում է, հաշվի առնելով այն հանգամանքը, որ գործող «Տարածական տվյալների մասին» օրենքն արդեն իսկ պարունակում է բավարար կարգավորումներ։

	   4.	Օրենքի նախագծում սահմանված չեն տեղեկատվական անվտանգության ստանդարտերը (օրինակ՝ ISO/IEC 27001, NIST կամ այլ համարժեք ստանդարտ)։ Անհրաժեշտ է հղում տալ դրանցից համապատասխանին։
	Չի ընդունվել:
Տեղեկատվական անվտանգության ստանդարտները (ISO/IEC 27001, NIST և այլն) սահմանվում և կարգավորվում են առանձին իրավական ակտերով, ստանդարտներով։

	   5.	Օրենքի նախագծում սահմանված չեն տվյալների ամբողջականության, գաղտնիության և հասանելիության պահպանման պարտադիր պահանջները։ Անհրաժեշտ է մշակել դրանք և ներառել օրենսդրական կարգավորման մեջ։
	Չի ընդունվել:
««Տարածական տվյալների մասին» օրենքում փոփոխություն և լրացում կատարելու մասին» օրենքի նախագծում տվյալների ամբողջականության, գաղտնիության և հասանելիության պահպանման պահանջների լրացուցիչ սահմանման անհրաժեշտությունը բացակայում է, հաշվի առնելով, որ նշված հարցերն արդեն իսկ կարգավորված են ինչպես գործող «Տարածական տվյալների մասին» օրենքով, այնպես էլ ՀՀ կառավարության համապատասխան որոշումներով։
Միաժամանակ, ինչպես ցույց են տալիս կառավարության ներքոհիշյալ որոշումները, տարածական տվյալների ոլորտում գործում է համապարփակ իրավական կարգավորումների համակարգ, մասնավորապես՝
1) ՀՀ կառավարության 2024 թվականի սեպտեմբերի 26-ի «Պետական կառավարման և տեղական ինքնակառավարման մարմինների, իրավաբանական և ֆիզիկական անձանց օգտագործման համար հասանելի տարածական տվյալների ցանկը սահմանելու մասին» N 1499-Ն որոշումը, որը սահմանում է պետական կառավարման և տեղական ինքնակառավարման մարմինների, իրավաբանական և ֆիզիկական անձանց օգտագործման համար հասանելի տարածական տվյալների ցանկը,
2) ՀՀ կառավարության 2011 թվականի ապրիլի 7-ի «Հայաստանի Հանրապետության պետական տարածական տվյալների (քարտեզագրագեոդեզիական) ֆոնդի ստեղծման, պահպանման և տեղեկատվության տրամադրման (հրապարակման) կարգը հաստատելու մասին» N 434-Ն որոշումը (փոփոխված ՀՀ կառավարության 2023 թվականի դեկտեմբերի 7-ի N 2119-Ն և 2024 թվականի մայիսի 16-ի N 696-Ն որոշումներով), որը հաստատում է Հայաստանի Հանրապետության պետական տարածական տվյալների (քարտեզագրագեոդեզիական) ֆոնդի ստեղծման, պահպանման և տեղեկատվության տրամադրման (հրապարակման) կարգը,
3) ՀՀ կառավարության 2024 թվականի նոյեմբերի 15-ի «Պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը սահմանելու մասին» N 1783-Ն որոշումը, որը սահմանում է պետական գաղտնիք պարունակող տարածական տվյալների հավաքման, տրամադրման, տարածման, օգտագործման կարգը,
4) ՀՀ կառավարության 2022 թվականի հոկտեմբերի 6-ի «Տարածական տվյալների ստանդարտացման ուղեցույցները հաստատելու մասին» N 1569-Ն որոշումը (փոփոխված Հհ կառավարության 2025 թվականի ապրիլի 3-ի N 388-Ն որոշմամբ), որը հաստատում է տարածական տվյալների ստանդարտացման ուղեցույցները:
   Հիշատակված որոշումները համակողմանիորեն կարգավորում են տարածական տվյալների ամբողջականության, գաղտնիության և հասանելիության հետ կապված բոլոր հարցերը, և վերջիններս ընդունվել են «Տարածական տվյալների մասին» օրենքի 5-րդ հոդվածի համապատասխան դրույթների հիման վրա:

	   6.	Օրենքի նախագծում չկա պատասխանատվության հստակ սահմանում խախտումների կամ տվյալների կորստի պարագայում։ Անհրաժեշտ է դրանք սահմանել։
	Չի ընդունվել:
««Տարածական տվյալների մասին» օրենքում փոփոխություն և լրացում կատարելու մասին» օրենքի նախագծում պատասխանատվության հստակ սահմանումների բացակայությունը խախտումների կամ տվյալների կորստի պարագայում պայմանավորված է այն հանգամանքով, որ այդ հարցերն արդեն իսկ կարգավորվում են Հայաստանի Հանրապետության այլ իրավական ակտերով։ Նշենք, որ պատասխանատվության հարցերը կարգավորվում են ինչպես ոլորտային, այնպես էլ ընդհանուր օրենսդրական ակտերով, ինչպիսիք են՝
1) «Վարչական իրավախախտումների վերաբերյալ» ՀՀ օրենսգիրքը, որը սահմանում է վարչական պատասխանատվություն տեղեկատվական բնույթի տարբեր իրավախախտումների համար,
2) ՀՀ քրեական օրենսգիրքը, որը նախատեսում է քրեական պատասխանատվություն տեղեկատվական համակարգերին առնչվող հանցագործությունների համար, այդ թվում՝ համակարգչային տվյալների ոչնչացման, վնասման, փոփոխման կամ ուղեբլոկման համար,
3) «Անձնական տվյալների պաշտպանության մասին» ՀՀ օրենքը, որը սահմանում է պատասխանատվություն անձնական տվյալների մշակման կանոնների խախտման համար,
4) «Պետական գաղտնիքի մասին» ՀՀ օրենքը, որը կարգավորում է պետական գաղտնիք համարվող տեղեկատվության պաշտպանության խախտման հետ կապված պատասխանատվության հարցերը։

	   7.	Օրենքի նախագծում չկա որևէ պահանջ ճկուն ճարտարապետության վերաբերյալ, ինչը սահմանափակում է հետագա համակարգային ընդլայնումը: Անհրաժեշտ է մշակել և ներառել օրենսդրական կարգավորման մեջ։
	Չի ընդունվել:
Նման տեխնիկական պահանջները սահմանվում են համապատասխան ենթաօրենսդրական իրավական ակտերով։
ՀՀ կառավարության 2024 թվականի նոյեմբերի 15-ի «Ազգային տարածական տվյալների ենթակառուցվածքի օգտագործման և վարման կարգը, ազգային տարածական տվյալների ենթակառուցվածքի տարածական տվյալների և մետատվյալների ստեղծման և մշակման կարգը սահմանելու մասին» N 1787-Ն որոշումը մանրամասն կարգավորում է համակարգի ճարտարապետության հետ կապված հարցերը։

	   8.	Տեղեկատվական համակարգի կիրառման տեխնիկական պայմանները ձևակերպված չեն, բացակայում են ինտերֆեյսի, տվյալների թարմացման հաճախականության և մատչելիության վերաբերյալ դրույթներ։ Անհրաժեշտ է դրանք սահմանել։
	Չի ընդունվել:
««Տարածական տվյալների մասին» օրենքում փոփոխություն և լրացում կատարելու մասին» օրենքի նախագծում տեղեկատվական համակարգի կիրառման տեխնիկական պայմանների, ինտերֆեյսի վերաբերյալ դրույթների բացակայությունը պայմանավորված է այն հանգամանքով, որ համակարգն ինտեգրվում է ազգային գեոպորտալին, որի տեխնիկական մանրամասները և գործառութային հատկանիշները սահմանված են այլ իրավական ակտերով։

	19. ՀՀ արտաքին գործերի նախարարություն
	01.07.2025 թ.

	15. 
	N 1111/35129-25

	Դիտողություններ և առաջարկություններ չունի։
	Ընդունվել է:

	20. ՀՀ ներքին գործերի նախարարություն
	02.07.2025 թ.

	16. 
	N 43/6/171819-25

	Դիտողություններ և առաջարկություններ չունի։
	Ընդունվել է:

	21. ՀՀ արդարադատության նախարարություն
	10.07.2025 թ.

	17. 
	N //30117-2025

	1.	Նախագծով նախատեսվում է տարածական տվյալների ոլորտում պետական կառավարման մարմինների, տեղական ինքնակառավարման մարմինների և պաշտոնատար անձանց համար նոր պարտականությունների սահմանում: Սակայն նախագծի հիմնավորման մեջ բացակայում են անհրաժեշտ պարզաբանումներն ու հիմնավորումները նման լրացում կատարելու անհրաժեշտության վերաբերյալ: Մասնավորապես, ներկայացված չեն համապատասխան վիճակագրական տվյալներ, վերլուծություններ կամ այլ փաստական հիմքեր, որոնք կվկայեն նման պարտավորությունների սահմանման նպատակահարմարության և արդյունավետության մասին: Հաշվի առնելով վերոգրյալը՝ նպատակահարմար է ներկայացնել լրացուցիչ փաստարկված տեղեկատվություն, այդ թվում՝ առկա խնդիրների նկարագրությամբ և համապատասխան վիճակագրական տվյալներով:
	Ընդունվել է:
Հիմնավորումը լրամշակվել է:

	2.	 Նախագծի 1-ին հոդվածով աոաջարկվող լրացմամբ սահմանվում է, որ պետական կառավարման մարմինները, տեղական ինքնակառավարման մարմինները և պաշտոնատար անձինք պարտավոր են ապահովել գործունեության կոնկրետ տեսակով զբաղվելու կամ գործունեություն իրականացնելու (որոնք տեղանքում կարող են ունենալ կոորդինատային կապակցում) իրավունքը հաստատող վարչական և այլ ակտերի վերաբերյալ թեմատիկ տարածական տվյալների շերտ(եր)ի՝ Կառավարության սահմանած ստանդարտացման ուղեցույցների հիման վրա ստեղծումը, վարումը, ազգային գեոպորտալ ինտեգրումը, թարմացումը, ինչպես նաև նշված տարածական տվյալների մետատվյալների՝ ազգային ստանդարտի հիման վրա ստեղծումը, վարումը, ազգային գեոպորտալ ինտեգրումը և թարմացումը՝ վարչական ակտերն ընդունվելուց հետո 2 աշխատանքային օրվա ընթացքում: Այս կապակցությամբ հարկ է նշել, որ «գործունեության կոնկրետ տեսակ» ձևակերպումը անորոշ է, քանի որ պարզ չէ, թե գործունեության որ տեսակի մասին է խոսքը, ինչը կարող է հանգեցնել տարբեր մեկնաբանությունների և գործնական խնդիրների:
   Բացի այդ, «Տարածական տվյալների մասին» օրենքում բացակայում է վերոնշյալ հոդվածում կիրառվող «կոորդինատային կապակցում» հասկացության սահմանումը, ինչի արդյունքում դրա իմաստը մնում է անհասկանալի: Հարկ է նշել նաև, որ «այլ ակտեր» ձևակերպումը ևս ընդհանրական է, քանի որ պարզ չէ, թե վարչական ակտերից բացի, ինչ «այլ ակտերի մասին է խոսքը, ինչը տարընկալման պատճառ կարող է հանդիսանալ:
Հարկ է նաև անդրադառնալ վերոնշյալ հոդվածով նախատեսված գործառույթների իրականացման համար սահմանված 2 աշխատանքային օրվա ժամկետին: Մասնավորապես, նախագծի հիմնավորումից պարզ չէ, թե ինչու է սահմանվել հենց այս ժամկետը և արդյոք օբյեկտիվորեն հնարավոր է նշված ժամկետում ամբողջությամբ իրականացնել նախատեսված գործողությունները:
	Ընդունվել է:
Նախագծում կատարվել է համապատասխան լրացում:
























Ընդունվել է:
   Սահմանված երկօրյա ժամկետը վերանայվել է, հիմնավորումը լրամշակվել է:

	3.	Նախագծի 2-րդ հողվածով սահմանված են օրենքի ուժի մեջ մտնելու ժամկետը և անցումային կարգավորումներ: Հիշյալ հոդվածում անհրաժեշտ է վերանայել օրենքի ուժի մեջ մտնելու դրույթները՝ համապատասխանեցնելով «Նորմատիվ իրավական ակտերի մասին» օրենքի (այսուհետ՝ Օրենք) 23-րդ հողվածի 1-ին մասի պահանջներին, մասնավորապես՝ նկատի ունենալ, որ «հրապարակմանը» բառից առաջ «պաշտոնական» բառի բացակայությունը չի բխում Օրենքի 23-րդ հողվածի պահանջներից: Բացի այդ, հարկ է հիմնավորել նորմատիվ իրավական ակտին հետադարձ ուժ տալու վերաբերյալ կարգավորումները՝ նկատի ունենալով, որ վերջիններիս անդրադարձ չկա նաև հիմնավորման մեջ:
	Ընդունվել է:
Նախագծում կատարվել է համապատասխան լրացում:



Ընդունվել է:
Հիմնավորումը լրամշակվել է:

	4. Հարկ է նաև անդրադառնալ նախագծին կից ներկայացված հիմնավորմանը և արձանագրել, որ վերջինս չի համապատասխանում Օրենքի 6֊րդ հոդվածի 5-րդ մասի պահանջներին, մասնավորապես՝ հնարավորություն չի տալիս լիարժեք կերպով գնահատելու նախագծով առաջարկվող կարգավորումները: Հարկ է նշել, որ նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի րնդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի րնդունմամբ ակնկալվող արղյունքները, որոնք ներկայացված հիմնավորմամբ բավարար չափով հստակ և մանրամասն չեն ձևակերպված:
   Այդ առումով առաջարկվում է, նախագծի ընդունման հիմնավորումը լրացուցիչ վերանայել՝ ներկայացնելով առավել մանրամասն տեղեկատվություն:
   Միաժամանակ, հայտնում ենք, որ նախագիծը Օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	

Ընդունվել է:
Հիմնավորումը լրամշակվել է:











	22.  ՀՀ արդարադատության նախարարություն
	18.07.2025 թ.

	18. 
	N /27.2/31715-2025

	ՊԵՏԱԿԱՆ-ԻՐԱՎԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Տարածական տվյալների մասին» օրենքում փոփոխություն և լրացում կատարելու մասին» օրենքի նախագծի վերաբերյալ հայտնում ենք հետևյալը․
1․ «Տարածական տվյալների մասին» օրենքում փոփոխություն և լրացում կատարելու մասին» օրենքի նախագծի 1-ին հոդվածի 2-րդ մասով նախատեսվում է «Տարածական տվյալների մասին» օրենքի 7-րդ հոդվածի 1-ին մասում լրացնել նոր 9-րդ կետ որի արդյունքում ստացվում է, որ տարածական տվյալների ոլորտում պետական կառավարման այլ մարմինները, տեղական ինքնակառավարման մարմիններն ու պաշտոնատար անձինք ապահովում են գործունեության կոնկրետ տեսակով զբաղվելու կամ գործունեություն իրականացնելու (որոնք տեղանքում կարող են ունենալ կոորդինատային կապակցում) իրավունքը հաստատող վարչական և այլ ակտերի վերաբերյալ թեմատիկ տարածական տվյալների շերտ(եր)ի՝ Կառավարության սահմանած ստանդարտացման ուղեցույցների հիման վրա ստեղծումը, վարումը, ազգային գեոպորտալ ինտեգրումը, թարմացումը, ինչպես նաև նշված տարածական տվյալների մետատվյալների՝ ազգային ստանդարտի հիման վրա ստեղծումը, վարումը, ազգային գեոպորտալ ինտեգրումը և թարմացումը՝ վարչական ակտերն ընդունվելուց հետո 2 աշխատանքային օրվա ընթացքում:»։
Սույն համատեքստում նշենք, որ «Վարչարարության հիմունքների և վարչական վարույթի մասին» օրենքի 53-րդ հոդվածի 1-ին մասի համաձայն՝ վարչական ակտն արտաքին ներգործություն ունեցող այն որոշումը, կարգադրությունը, հրամանը կամ այլ անհատական իրավական ակտն է, որը վարչական մարմինն ընդունել է հանրային իրավունքի բնագավառում կոնկրետ գործի կարգավորման նպատակով, և ուղղված է անձանց համար իրավունքներ և պարտականություններ սահմանելուն, փոփոխելուն, վերացնելուն կամ ճանաչելուն:/․․․/
Վերոգրյալ օրենսդրական կարգավորման համատեքստում անհրաժեշտ է պարզաբանել, թե որոնք են վերոնշյալ նախագծի 1-ին հոդվածի 2-րդ մասով նախատեսվող «Տարածական տվյալների մասին» օրենքի 7-րդ հոդվածի 1-ին մասում նոր լրացվող 9-րդ կետով սահմանվող գործունեության կոնկրետ տեսակով զբաղվելու կամ գործունեություն իրականացնելու իրավունքը հաստատող այլ ակտերը։
	



Չի ընդունվել:
   Քննարկվող հասկացությունը Նախագծով ընդգրկուն կերպով սահմանելու հանգամանքը պայմանավորված է համապատասխան մարմինների կողմից տրամադրվող վարչական և այլ ակտերի բազմազան բնույթով և բովանդակությամբ:














Չի ընդունվել:
Վերոնշյալ հիմնավորմամբ:

	   2․ Նույն Նախագծի 2-րդ հոդվածի 1-ին մասով սահմանվում է, որ՝ օրենքն ուժի մեջ է մտնում հրապարակմանը հաջորդող տասներորդ օրը և տարածվում է նաև մինչև սույն օրենքն ուժի մեջ մտնելը կայացված և ուժի մեջ գտնվող սույն օրենքի 1-ին հոդվածով սահմանված ակտերի վրա:
   Առաջարկում ենք «ուժի մեջ գտնվող» բառերը փոխարինել «գործող» բառով։ Նույն դիտարկումը վերաբերում է նաև սույն նախագծում առկա համանման այլ կարգավորումներին։
	
Ընդունվել է:
   Նախագծում կատարվել են համապատասխան փոփոխություններ:

	   3․ Նույն նախագծի 2-րդ հոդվածի 2-րդ մասով սահմանված է, որ՝ մինչև սույն օրենքն ուժի մեջ մտնելը կայացված և ուժի մեջ գտնվող սույն օրենքի 1-ին հոդվածով սահմանված ակտերի վերաբերյալ թեմատիկ տարածական տվյալների շերտ(եր)ը, ինչպես նաև մետատվյալները սույն օրենքի 1-ին հոդվածով սահմանված կարգով ստեղծվում և ինտեգրվում են ազգային գեոպորտալին դրանք ընդունելու իրավասություն ունեցող պետական կառավարման և տեղական ինքնակառավարման մարմինների ու պաշտոնատար անձանց կողմից՝ տարածական տվյալների ոլորտի լիազոր մարմնի՝ Կադաստրի կոմիտեի աջակցությամբ, սույն օրենքն ուժի մեջ մտնելուց հետո մեկ տարվա ընթացքում՝ Հայաստանի Հանրապետության կառավարության սահմանած կարգով, իսկ նույն հոդվածի 3-րդ մասի դրույթների համաձայն՝ սույն հոդվածի 2-րդ մասում նշված ենթաօրենսդրական իրավական ակտը Հայաստանի Հանրապետության կառավարությունն ընդունում է սույն օրենքն ուժի մեջ մտնելուց հետո երեք ամսվա ընթացքում:
   Այսպիսով ստացվում է, որ նախագծի 2-րդ հոդվածի 2-րդ մասի հիման վրա նախատեսվում է ընդունել ենթաօրենսդրական նորմատիվ իրավական ակտ։
   Վերոգրյալի առումով անհրաժեշտ ենք համարում մեջբերել ՀՀ սահմանադրության 6-րդ հոդվածի 2-րդ մասը, որի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
   Սույն համատեքստում անհրաժեշտ ենք համարում նշել, որ իրավական որոշակիության սահմանադրական սկզբունքից ելնելով, անհրաժեշտ է հստակեցնել ՀՀ կառավարության կողմից ընդունվող կարգի վերաբերյալ կարգավորումները, քանի որ նախագծում առկա դրույթներից պարզ չի դառնում թե հստակ ինչ ենթաօրենսդրական նորմատիվ իրավական ակտ է ընդունելու ՀՀ կառավարությունը։ 
Միաժամանակ նշենք, որ նախագծում առկա «Կադաստրի կոմիտեի աջակցությամբ» սահմանումը հստակեցման կարիք ունի, քանի որ դրանից պարզ չի դառնում թե ինչ եղանակով աջակցության մասին է խոսքը։
	
Ընդունվել է:
   Նախագծում կատարվել են համապատասխան փոփոխություններ:





























Ընդունվել է:
«Կադաստրի կոմիտեի աջակցությամբ» եզրույթը հստակեցվել է:

	23. ՀՀ պետական եկամուտների կոմիտե
	26.09.2025 թ.

	19. 
	N 01/3-4/40358-2025

	Դիտողություններ և առաջարկություններ չունի։
	Ընդունվել է:

	24. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	25.12.2025 թ.

	20. 
	N 02/12.63/42228-2025

	1.	Նախագծով նախատեսվում է գործող օրենքի «տարածական տվյալների ոլորտում պետական կառավարման այլ մարմինների, տեղական ինքնակառավարման մարմինների և պաշտոնատար անձանց իրավասությունները» սահմանող 7-րդ հոդվածում լրացում կատարել, համաձայն որի՝ նշված մարմինները «ապահովում են կոորդինատային կապակացում (կոորդինատային համակարգում տեղորոշում) ունեցող գործունեության կոնկրետ տեսակով զբաղվելու կամ գործունեություն իրականացնելու իրավունքը հաստատող վարչական և այլ ակտերի վերաբերյալ թեմատիկ տարածական տվյալների շերտ(եր)ի՝ Կառավարության սահմանած ստանդարտացման ուղեցույցների հիման վրա ստեղծումը, վարումը, ազգային գեոպորտալ ինտեգրումը, թարմացումը, ինչպես նաև նշված տարածական տվյալների մետատվյալների՝ ազգային ստանդարտի հիման վրա ստեղծումը, վարումը, ազգային գեոպորտալ ինտեգրումը և թարմացումը՝ վարչական ակտերն ընդունվելուց հետո 3 աշխատանքային օրվա ընթացքում»: 
	Նախագծի հիմնավորման համաձայն՝ «Առաջարկվող լրացումը ստեղծում է իրավական հիմք բոլոր պետական լիցենզիաների, թույլտվությունների և այլ ակտերի տարածական տվյալների միասնական, ստանդարտացված շերտերի ստեղծման համար»:
	Նկատի ունենալով նախագծի կարգավորումները և նախագծի հիմնավորմամբ սահմանված նպատակը, ինչպես նաև հաշվի առնելով, որ օրինակ ներկայումս ջրօգտագործման թույլտվությունները, շինարարության թույլտվությունները տրամադրվում են էլեկտրոնային հարթակների միջոցով (https://nature.e-gov.am, https://urban.e-gov.am), առաջարկում ենք քննարկել համապատասխան հարթակների (նաև գործող այլ հարթակների) փոխգործելիության ապահովման հնարավորության և նպատակահարմարության հարցը:
	Ընդունվել է ի գիտություն։
   Միևնույն ժամանակ հայտնում ենք, որ նախագծով օրենքում ամրագրվում են տարածական տվյալների ոլորտում պետական կառավարման այլ մարմինների, տեղական ինքնակառավարման մարմինների և պաշտոնատար անձանց իրավասությունները, իսկ ներկայացված առաջարկությունը վերաբերում է դրանց գործնական կիրառմանը, որի օրենքով ամրագրվելու անհրաժեշտություն կարծում ենք չկա։

	2.	Նախագծով, ըստ էության, տեղական ինքնակառավարման մարմինների համար սահմանվում է նոր իմպերատիվ պահանջ՝ համապատասխան գործառույթ ապահովելու համար: Հաշվի առնելով «Տեղական ինքնակառավարման մասին» և «Երևան քաղաքում տեղական ինքնակառավարման մասին» օրենքների կարգավորումները, մասնավորապես՝ այն, որ նշված օրենքներում բացակայում են նախագծով առաջարկվող կարգավորումների ընդհանրական շրջանակը, առաջարկում ենք քննարկման առարկա դարձնել նախագծով առաջարկվող կարգավորումները նշված օրենքերում նույնպես սահմանելու հնարավորության հարցը:
	Չի ընդունվել։
Հաշվի առնելով այն հանգամանքը, որ Հայաստանի Հանրապետությունում տարածական տվյալների մշակման և կառավարման հետ կապված հարաբերությունները կարգավորվում են «Տարածական տվյալների մասին» օրենքով, որի 7-րդ և 23-րդ հոդվածներով սահմանված են տարածական տվյալների և Ազգային տարածական տվյալների ենթակառուցվածքի ոլորտում պետական կառավարման այլ մարմինների, տեղական ինքնակառավարման մարմինների և պաշտոնատար անձանց իրավասությունները։ Ուստի կարծում ենք, որ համապատասխան կարգավորումները «Տեղական ինքնակառավարման մասին» և «Երևան քաղաքում տեղական ինքնակառավարման մասին» օրենքներում ևս  ներառելու անհրաժեշտությունը բացակայում է։

	3.	Նախագծով առաջարկվող կարգավորումների մասով կարևորում ենք նաև Երևանի քաղաքապետարանի դիրքրոշումը՝ նկատի ունենալով նախագծի ամփոփաթերթը, որտեղ բացակայում է վերջինիս կարծիքը:
	Ընդունվել է։
Նախագիծը ներկայացվել է Երևանի քաղաքապետարանի դիրքորոշմանը։

	25. ՀՀ վարչապետի աշխատակազմի իրավաբանական վարչություն
	25.12.2025 թ.

	21. 
	N 02/12.63/42228-2025

	1.	Նախագծի 2-րդ հոդվածի 1-ին մասի համաձայն՝ օրենքն ուժի մեջ է մտնում պաշտոնական հրապարակմանը հաջորդող տասներորդ օրը և տարածվում է նաև մինչև սույն օրենքն ուժի մեջ մտնելը կայացված և գործող սույն օրենքի 1-ին հոդվածով սահմանված ակտերի վրա, մինչդեռ նախագծով բավարար չափով հիմնավորված չէ սույն դրույթի ամրագրման անհրաժեշտությունը, որի պարագայում վերոնշյալ դրույթի իրավաչափությունը հնարավոր չէ գնահատել:
	Ընդունվել է։
Նախագծի հիմնավորումները լրամշակվել են։

	2.	Նախագծի 2-րդ հոդվածի 2-րդ մասով սահմանված աշխատանքները նախատեսվում է իրականացնել Կադաստրի կոմիտեի մասնագիտական խորհրդատվական աջակցությամբ, մինչդեռ պարզաբանման անհրաժեշտություն ունի, թե ինչ ընթացակարգով պետք է տրամադրվի այդ աջակցությունը. արդյոք այդ գործընթացն իրականացվելու է «Վարչարարության հիմունքների և վարչական վարույթի մասին» օրենքի 15-րդ հոդվածով սահմանված վարչական մարմինների փոխադարձ օգնության պարտականության շրջանակներում, որի պարագայում սույն նախագծով աջակցության վերաբերյալ լրացուցիչ դրույթ ամրագրելու անհրաժեշտությունը բացակայում է, թե նախատեսվում է կիրառել այլ ընթացակարգ:
	Ընդունվել է ի գիտություն։
   Միևնույն ժամանակ հայտնում ենք, որ Կադաստրի կոմիտեի կողմից մասնագիտական խորհրդատվական աջակցությունն իրականացվելու է «Վարչարարության հիմունքների և վարչական վարույթի մասին» օրենքի 15-րդ հոդվածով սահմանված վարչական մարմինների փոխադարձ օգնության շրջանակներում։ Նախագծով նախատեսվող նման կարգավորման նպատակն է ընդգծել, որ տվյալ թեմատիկ տարածական տվյալների շերտերը, ինչպես նաև մետատվյալներն ազգային գեոպորտալին ինտեգրելիս հնարավոր խոչընդոտների առաջացման դեպքում անհրաժեշտ է դիմել Կադաստրի կոմիտեին։

	26. Երևանի քաղաքապետարան
	17.02.2026 թ.

	27. 
	N 01/18911-26

	   Ի պատասխան Ձեր՝ 2025 թվականի դեկտեմբերի 25-ի թիվ ՍԹ/1784-2026 գրության՝ ներկայացված ««Տարածական տվյալների մասին» օրենքում փոփոխություն և լրացում կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծով առաջարկվում է «Տարածական տվյալների մասին» օրենքի (այսուհետ՝ Օրենք) 7-րդ հոդվածի 1-ին մասում լրացնել նոր 9-րդ կետ՝ նախատեսելով, որ տարածական տվյալների ոլորտում պետական կառավարման այլ մարմինները, տեղական ինքնակառավարման մարմիններն ու պաշտոնատար անձինք ապահովում են կոորդինատային կապակացում (կոորդինատային համակարգում տեղորոշում) ունեցող գործունեության կոնկրետ տեսակով զբաղվելու կամ գործունեություն իրականացնելու իրավունքը հաստատող վարչական և այլ ակտերի վերաբերյալ թեմատիկ տարածական տվյալների շերտ(եր)ի՝ Կառավարության սահմանած ստանդարտացման ուղեցույցների հիման վրա ստեղծումը, վարումը, ազգային գեոպորտալ ինտեգրումը, թարմացումը, ինչպես նաև նշված տարածական տվյալների մետատվյալների՝ ազգային ստանդարտի հիման վրա ստեղծումը, վարումը, ազգային գեոպորտալ ինտեգրումը և թարմացումը՝ վարչական ակտերն ընդունվելուց հետո 3 աշխատանքային օրվա ընթացքում:
   Այս առումով, հայտնում ենք, որ Օրենքի 3-րդ հոդվածի 1-ին մասի 1-ին կետի համաձայն՝ տարածական (երկրատարածական) տվյալը գեոդեզիական և քարտեզագրական գործունեության (աշխատանքների) արդյունքով ստեղծված տարածական օբյեկտի գտնվելու վայրի, տեսքի և այլ հատկությունների մասին տվյալ է, որը սահմանված տարածաժամանակային կոորդինատային համակարգում ունի որոշակի տեղադիրք և վեկտորային տվյալների հավաքածուներում ներկայացված է կետով, գծով, բազմանկյունով կամ աշխարհագրական այլ բարդ պատկերով։
   Նույն հոդվածի 1-ին մասի 14-րդ կետի համաձայն՝ թեմատիկ տարածական տվյալը պետական կառավարման կամ տեղական ինքնակառավարման մարմինների, պաշտոնատար անձանց, ինչպես նաև իրավաբանական և ֆիզիկական անձանց կողմից իրենց մասնագիտական գործունեության շրջանակներում ստեղծված տարածական տվյալ է (տնտեսական, գիտական, կրթական և այլն)։
   Նույն հոդվածի 1-ին մասի 9-րդ կետի համաձայն՝ տարածական օբյեկտը բնական կամ արհեստական օբյեկտ է, որի գտնվելու վայրը երկրի վրա կարող է սահմանվել տարածաժամանակային կոորդինատային համակարգում։
   Նույն հոդվածի 1-ին մասի 16-րդ կետի համաձայն՝ մետատվյալը տարածական տվյալներ և ծառայություններ նկարագրող տեղեկատվություն է, որն ապահովում է դրանց ցուցակագրումը, որոնումը, տվյալների ճիշտ գնահատումն ու օգտագործումը տարբեր նպատակների համար։
   Նկատի ունենալով վերոշարադրյալը՝ հայտնում ենք, որ Օրենքով նախատեսված կարգավորումների համաձայն՝ տարածական տվյալ է համարվում գեոդեզիական և քարտեզագրական գործունեության (աշխատանքների) արդյունքով ստեղծված տարածական օբյեկտի գտնվելու վայրի, տեսքի և այլ հատկությունների մասին տվյալը, որը սահմանված տարածաժամանակային կոորդինատային համակարգում ունի որոշակի տեղադիրք և վեկտորային տվյալների հավաքածուներում ներկայացված է կետով, գծով, բազմանկյունով կամ աշխարհագրական այլ բարդ պատկերով, իսկ տարածական օբյեկտը դա բնական կամ արհեստական օբյեկտ է, որի գտնվելու վայրը երկրի վրա կարող է սահմանվել տարածաժամանակային կոորդինատային համակարգում։ Այլ խոսքով, տարածական տվյալը բնական կամ արհեստական օբյեկտի գտնվելու վայրի, տեսքի և այլ հատկությունների մասին տվյալ է, ուստի, պարզաբանման կարիք ունի, թե որոնք են գործունեության կոնկրետ տեսակով զբաղվելու կամ գործունեություն իրականացնելու իրավունքը հաստատող վարչական և այլ ակտերի վերաբերյալ տարածական տվյալները, ինչպես նաև պարզ չէ, թե ինչ կոորդինատային կապակցում (կոորդինատային համակարգում տեղորոշում) ունեցող գործունեության կոնկրետ տեսակով զբաղվելու կամ գործունեություն իրականացնելու իրավունքը հաստատող վարչական և այլ ակտերի մասին է խոսքը, որոնք են դրանք:
   Նկատի ունենալով վերոգրյալը՝ Նախագծի վերաբերյալ հնարավոր է վերջնական կարծիք ներկայացնել միայն հիշյալ հարցերի պարզաբանումից հետո:
	Ընդունվել է։
   Նախագծով առաջարկվող կարգավորումներն աշխատանքային կարգով ներկայացվել և մանրամասն պարզաբանվել են Երևանի քաղաքապետարանի համապատասխան աշխատակիցներին։





